
Maybank naif taraf kakitangan menerusi 
‘Workplace Enablers’

KUALA LUM-
PUR - Malayan 
Banking Bhd 
(Maybank) akan memulakan pro-
gram meningkatkan semua kaki-
tangan bukan keraninya di seluruh 
negara yang berjumlah lebih 360 
dengan peranan baharu menerusi 
‘Workplace Enablers’ bernilai 
kira-kira RM500,000.

Menurut bank terbesar dari 
segi aset itu, ia adalah sebahagian 
daripada usaha menaik taraf kaki-
tangannya dan melengkapkan me-
reka dengan kemahiran yang di-
perlukan untuk berkembang dalam 
persekitaran kerja Revolusi Indus-
tri 4.0 dan Covid-19.

“Program unik ini -- dipercayai 
yang pertama di Malaysia -- akan 
memberikan kakitangan bukan-
kerani kemahiran baharu, yang 
akan mempercepat kemajuan ker-
jaya mereka dan memikul tang-
gungjawab yang lebih besar.

“Ini termasuk memberikan pe-
luang kepada mereka untuk ditu-
gaskan ke bahagian lain di bank di 
mana mereka dapat mempraktik-
kan kemampuan baharu mereka,” 

menurut Maybank 
dalam kenyataan 
pada hari Khamis.

Ketua Pegawai Modal Insan 
Kumpulan Maybank, Datuk Nora 
Manaf berkata, inisiatif ini meru-
pakan komponen penting dalam 
usaha Maybank merancang semu-
la tempat kerja bagi menyesuaikan 
dengan persekitaran yang menga-
lami perubahan berterusan, teru-
tama perubahan susulan digitali-
sasi serta pandemik.

“Melalui program ini, kami 
tidak hanya ingin melatih kaita-
ngan bukan-kerani kami malah 
meningkatkan nilai kerja mereka 
sehingga mempunyai motivasi un-
tuk memberikan pengalaman dan 
layanan yang lebih baik di tempat 
kerja pada masa hadapan.

“Kami harap ia dapat bantu 
mereka bersedia dan dilengkapi 
kemahiran yang diperlukan untuk 
perubahan ketara terutama dalam 
tempoh paling mencabar pada 
masa ini yang mendorong ketidak-
tentuan ekonomi global dan mem-
beri kesan buruk kepada pasaran 
pekerjaan,” katanya.- Bernama

